
КОНСТИТУЦИЯ СУДЫ

БИЛГЕЛӘМӘСЕ


1991 елның 19 апрелендәге 836-XII  номерлы Татарстан Республикасы  Җир кодексының 46 статьясы, «Җир  реформасы турында» 1991 елның 19 апрелендәге 838-XII номерлы Татарстан Республикасы  Законының 7 статьясы (1993 елның 21 маендагы 1861-XII номерлы Татарстан Республикасы Законы редакциясендә),  Татарстан Республикасы Министрлар Кабинетының «Татарстан ССР территориясендә җир реформасы үткәрүнең республика программасын раслау турында» 1991 елның 7 августындагы 346 номерлы карары белән расланган Җирләрне тартып алу  һәм гражданнарга, аларның берләшмәләренә, предприятиеләргә, учреждениеләргә җирләр бирү тәртибе турында нигезләмәнең 26 пункты, «Татарстан ССРда җирләрне яңадан бүлү буенча махсус фонд төзү турында», “Җирләрдән файдаланган һәм аларны саклаган өчен дәүләт контроле турында”, “Җирләрне тартып алу  һәм гражданнарга, аларның берләшмәләренә, предприятиеләргә, учреждениеләргә җирләр бирү тәртибе турында”, “Халык депутатларының авыл советлары карамагына җирләр тапшыру тәртибе турында”,  “Җир кишәрлеге бирү турында һәм җир фондының булуы хакындагы мәгълүматны яшерү турында карарлар кабул итү срокларын” һәм җирне арендалау һәм җирдән вакытлыча файдалану  турындагы шартнамәләрнең рәвешләрен  бозган өчен административ җаваплылыкка тарту тәртибе хакында” нигезләмәләр белән конституциячел хокуклары һәм ирекләре бозылуга карата  гражданнар Р.С. Морадов  һәм Г.А. Морадова шикаятьләре буенча 
Казан шәһәре                                                                2014 елның 17  сентябре 

Татарстан Республикасы Конституция суды Рәисе В.Н. Демидов, судьялары Ф.Н. Баһаутдинов, Л.В. Кузьмина, Р.Г. Сәхиева, А.А. Хамматова, А.Р. Шакараев составында, 

“Татарстан Республикасы Конституция суды турында” Татарстан Республикасы Законының 44 статьясы нигезендә суд утырышында гражданнар Р.С. Морадов һәм Г.А. Морадованың  шикаятен алдан өйрәнгән судья           А.Р. Шакараев бәяләмәсен тыңлаганнан  соң, Татарстан Республикасы Конституция суды

                                                   ачыклады:
1. Татарстан Республикасы Конституция судына 2014 елның 14 маенда гражданин Р.С. Морадов 1991 елның 19 апрелендәге 836-XII номерлы Татарстан Республикасы  Җир кодексының 46 статьясы, «Җир реформасы турында» 1991 елның 19 апрелендәге 838-XII номерлы Татарстан Республикасы Законының 7 статьясы (1993 елның 21 маендагы 1861-XII номерлы Татарстан Республикасы Законы редакциясендә), Татарстан Республикасы Министрлар Кабинетының «Татарстан ССР территориясендә җир реформасы үткәрүнең республика программасын раслау турында» 1991 елның 7 августындагы 346 номерлы карары белән расланган Җирләрне тартып алу һәм гражданнарга, аларның берләшмәләренә, предприятиеләргә, учреждениеләргә җирләр бирү тәртибе турында нигезләмәнең 26 пункты, «Татарстан ССРда җирләрне яңадан бүлү буенча махсус фонд төзү турында», “Җирләрдән файдаланган һәм аларны саклаган өчен дәүләт контроле турында”, “Җирләрне тартып алу һәм гражданнарга, аларның берләшмәләренә, предприятиеләргә, учреждениеләргә җирләр бирү тәртибе турында”, “Халык депутатларының авыл советлары карамагына җирләр тапшыру тәртибе турында”, “Җир кишәрлеге бирү турында һәм җир фондының булуы хакындагы мәгълүматны яшерү турында карарлар кабул итү срокларын” һәм җирне арендалау һәм җирдән вакытлыча файдалану турындагы шартнамәләрнең рәвешләрен бозган өчен административ җаваплылыкка тарту тәртибе хакында”гы нигезләмәләр белән конституциячел хокуклары һәм ирекләре бозылуга карата  шикаять белән мөрәҗәгать итте.

Хәзерге вакытта юридик көчләрен югалткан дәгъва белдерелә торган норматив хокукый актлар гамәлдә булган чорларында шәхси ярдәмче хуҗалык алып бару өчен җир кишәрлекләре бирү мәсьәләләрен җайга салдылар. 
Татарстан Республикасы Конституция судына шикаять белән мөрәҗәгать итеп, гражданин Р.С. Морадов гражданка Г.А. Морадованың кыз туганы булып торган гражданка Л.Н. Дәүлиева мәнфәгатьләрендә эш иткән, бу кушымта итеп бирелгән ышанычнамә күчермәсе белән раслана. 

2014 елның 18 июнендә Татарстан Республикасы Конституция судына шундый ук таләпләрне үз эченә алган шикаять белән гражданка Г.А. Морадова мөрәҗәгать итте. 
“Татарстан Республикасы Конституция суды турында” Татарстан Республикасы Законының 50 статьясы нигезендә бер үк мәсьәләгә кагылышлы шикаятьләр буенча эшләр бер эш итеп берләштерелеп карала. 

Үзләренең шикаятьләрендә мөрәҗәгать итүчеләр дәгъва белдерелә торган нигезләмәләрнең Татарстан Республикасы Конституциясенә (1995 елның 30 мартындагы редакциясендә) туры килү-килмәү турындагы мәсьәләдә килеп туган билгесезлек нигез булып торуын билгеләп үтәләр. 
Шикаятьтән һәм аңа кушып бирелгән документларның күчермәләреннән күренгәнчә, мөрәҗәгать итүче Р.С. Морадовның ышанычлы вәкиле гражданка Л.Н. Дәүлиева һәм гражданка Г.А. Морадова 1995 елда вафат булган гражданка М.А. Тазованың кызлары, ул исән вакытта Татарстан Республикасы Зеленодольск муниципаль районында урнашкан  җир кишәрлегенең һәм шундагы йортның  хуҗасы булган. 1997 елдан бирле бу йортта  гражданка  Г.А. Морадова яши, җир кишәрлегеннән файдалана, шәхси хуҗалык алып бара, салымнарны түли. 
2013 елда гражданнар Л.Н. Дәүлиевага һәм Г.А. Морадовага аларның йорты урнашкан җир кишәрлегенең Татарстан Республикасы Зеленодольск районы Мамадыш-Әкил Советының 1996 елның 20 февралендәге 3 номерлы күрсәтмәсе белән шәхси ярдәмче хуҗалык алып бару өчен гражданин Н.Н. Гыйбадуллинга бирелүе мәгълүм була. 

Шуңа бәйле рәвештә  гражданнар Л.Н. Дәүлиева һәм Г.А. Морадова,   җир кишәрлеге вәкаләтсез орган тарафыннан бирелгән дип фикер йөртеп, әлеге күрсәтмәне законсыз дип тану таләбе белән Татарстан Республикасы  Зеленодольск шәһәр судына мөрәҗәгать иткәннәр. Татарстан Республикасы  Зеленодольск шәһәр судының 2013 елның 18 декабрендәге һәм 2014 елның 24 февралендәге карарлары белән аларга дәгъва таләпләрен канәгатьләндерү кире кагыла. 
Гражданка Л.Н. Дәүлиева мәнфәгатьләрен чагылдыручы гражданин Р.С. Морадов һәм гражданка Г.А. Морадова билгеләп үткәнчә, Татарстан Республикасы Зеленодольск шәһәр суды шәхси ярдәмче хуҗалык алып бару өчен гражданга җир кишәрлеген милеккә бирү  турында Татарстан Республикасы Зеленодольск районы Мамадыш-Әкил җирле үзидарә Советы күрсәтмәсенә дәгъва белдерүгә бәйле граждан эше буенча карар кабул итеп, 1996 елның 20 февраленә гамәлдә булган, югарыда күрсәтелгән дәгъва белдерелә торган норматив хокукый актларга дөрес таянмаган, чөнки мөрәҗәгать итүчеләр фикеренчә, ул вакытка алар Татарстан Республикасы Конституциясенә (1995 елның 30 мартындагы редакциясенә) туры килмиләр.
Үз фикерләрен нигезләп, мөрәҗәгать итүчеләр, 1996 елда җирле үзидарә органнары дәүләт хакимияте һәм идарәсе органнары системасына кермиләр, ә шәһәрләрдә һәм районнарда башкарма-боеру функцияләрен тиешле административ-территориаль берәмлекләрнең администрацияләре башкара дип күрсәтәләр. Шуңа күрә алар фикеренчә, Татарстан Республикасы  Зеленодольск муниципаль районы Мамадыш-Әкил авыл башкарма комитетының гражданнарга җир кишәрлекләрен милеккә бирү вәкаләте булмый, чөнки әлеге вәкаләтләр ул вакытта Зеленодольск районы һәм Зеленодольск шәһәре администрациясенә йөкләнергә тиеш була. 
Шул нигездә гражданнар Р.С. Морадов һәм Г.А. Морадова шикаять бирелә торган норматив хокукый актларның күрсәтелгән нигезләмәләре 1996 елның 20 февраленә гамәлдә булган редакциясендә Татарстан Республикасы Конституциясенә каршы килә дип саныйлар һәм Татарстан Республикасы Конституция судыннан аларны Татарстан Республикасы Конституциясенең 66, 112, 131 статьяларына (1995 елның 30 мартындагы редакциядә) туры килми дип тануны сорыйлар. 

Шул ук вакытта мөрәҗәгать итүчеләр дәгъва белдерелә торган норматив хокукый актларны конкрет эштә куллану үзләренең Татарстан Республикасы Конституциясенең 24 статьясындагы икенче өлешендә, 28 статьясындагы беренче өлешендә, 40 статьясындагы беренче өлешендә, 41 статьясында, 55 статьясындагы беренче өлешендә, 60 статьясында (гамәлдәге редакциядә) билгеләнгән конституциячел хокукларын һәм ирекләрен бозуга китерде  дип күрсәтәләр. 
2. “Татарстан Республикасы Конституция суды турында” Татарстан Республикасы  Законының 40 статьясындагы беренче өлеше нигезендә мөрәҗәгать Татарстан Республикасы Конституция судына язма рәвештә җибәрелә һәм вәкаләтле зат (вәкаләтле затлар) тарафыннан имзалана. Шул рәвешле, “Татарстан Республикасы Конституция суды турында” Татарстан Республикасы Законының 54 статьясындагы икенче өлешенә нигезләнеп, як вәкиле була алган адвокатның яисә югары юридик белемгә ия затның  вәкаләтләре тиешле документлар белән расланырга тиеш. Шушы таләпкә каршы килеп, Татарстан Республикасы Конституция судына шикаять гражданин Р.С. Морадов тарафыннан дәүләт хакимиятенең  барлык органнарында, шул исәптән Россия Федерациясе  суд системасының барлык судларында, гражданка Л.Н. Дәүлиева мәнфәгатьләрен чагылдыру хокукы турындагы ышанычнамә нигезендә генә имзаланган. Гражданин Р.С. Морадовның  адвокат яисә югары юридик белем статусы булуны раслый торган документлар тәкъдим ителгән материалларда күрсәтелмәгән.
Бәян ителгәннәрне исәпкә алып, гражданин Р.С. Морадов гражданка  Л.Н. Дәүлиева вәкиле буларак карала алмый, һәм, димәк, ул конституциячел суд эшчәнлегендә эш буенча тиешле мөрәжәгать итүче булып тормый, ә аның шикаяте кабул итеп алына дип таныла алмый, чөнки ул “Татарстан Республикасы Конституция суды турында” Татарстан Республикасы Законы таләпләренә җавап бирми. 
Моннан тыш, “Татарстан Республикасы Конституция суды турында” Татарстан Республикасы Законының 46 статьясындагы икенче өлеше мәгънәсе буенча Татарстан Республикасы Конституция суды конституциячел суд эшчәнлеге барышында гамәлдәге норматив хокукый актларның конституциячеллеген тикшерә. Мөрәжәгать итүче Татарстан Республикасы Конституция судына мөрәжәгать иткәнчегә кадәр юкка чыгарылган яисә үз көчен югалткан актларның конституциячеллеген тикшерү рөхсәт ителми (Татарстан Республикасы Конституция судының 2010 елның 27 февралендәге 3-О номерлы билгеләмәсе). 
Гражданнар Р.С. Морадов һәм Г.А. Морадова дәгъва белдерә торган норматив хокукый актлар алар Татарстан Республикасы Конституция судына мөрәжәгать иткәнче  үк үз көчләрен югалтканнар. Шулай, 1991 елның 19 апрелендәге 836-XII  номерлы Татарстан Республикасы Җир кодексы 1998 елның 10 июлендәге 1736 номерлы Татарстан Республикасы  Җир кодексы кабул ителүгә бәйле рәвештә үз көчен югалтты. «Җир  реформасы турында» 1991 елның 19 апрелендәге 838-XII номерлы Татарстан Республикасы Законы (1993 елның 21 маендагы 1861-XII номерлы Татарстан Республикасы Законы редакциясендә) “Җир реформасы турында Татарстан Республикасының аерым закон актларының үз көчләрен югалтуын тану хакында” 2002 елның 20 декабрендәге 33-ТРЗ номерлы Татарстан Республикасы Законы кабул ителүгә бәйле рәвештә үз көчен югалтты. Татарстан Республикасы Министрлар Кабинетының 1991 елның 7 августындагы 346 номерлы карары белән расланган Гражданнардан, аларның берләшмәләреннән, предприятиеләрдән, учреждениеләрдән җирләрне тартып алу һәм аларга җирләр бирү тәртибе турында нигезләмә “Татарстан Республикасы Министрлар Кабинетының аерым карарларының үз көчләрен югалтуын тану турында” 2003 елның 17 ноябрендәге 588 номерлы Татарстан Республикасы Министрлар Кабинеты карары бастырып чыгаруга бәйле рәвештә үз көчен югалтты. 
Димәк, гражданнар Р.С. Морадов һәм Г.А. Морадованың күрсәтелгән норматив хокукый актларның  конституциячеллеген тикшерү өлешендә шикаятьләре карауга алына алмый.

Моннан тыш, шикаятьләрнең эчтәлегеннән күренгәнчә, мөрәҗәгать итүчеләр Р.С. Морадов  һәм Г.А. Морадова 1991 елның 19 апрелендәге 836-XII номерлы Татарстан Республикасы Җир кодексының 46 статьясы, «Җир реформасы турында» 1991 елның 19 апрелендәге 838-XII номерлы Татарстан Республикасы  Законының 7 статьясы (1993 елның 21 маендагы 1861-XII номерлы Татарстан Республикасы Законы редакциясендә),  Татарстан Республикасы Министрлар Кабинетының 1991 елның 7 августындагы 346 номерлы карары белән расланган Җирләрне тартып алу һәм гражданнарга, аларның берләшмәләренә, предприятиеләргә, учреждениеләргә җирләр бирү тәртибе турындагы нигезләмәнең 26 пункты нигезләмәләренең  конституциячеллегенә дәгъва белдереп, фактта Татарстан Республикасы Зеленодольск муниципаль районы Мамадыш-Әкил авыл башкарма комитетының 1996 елның 20 февралендәге 3 номерлы күрсәтмәсенә һәм Татарстан Республикасы Зеленодольск шәһәр судының 2013 елның 18 декабрендәге һәм 2014 елның 24 февралендәге карарларына карата ризасызлык белдерәләр. Ләкин җирле үзидарә органнары гамәлләренең хокукый дөреслеген бәяләү, шулай ук гомуми юрисдикция судлары карарларының законлылыгын һәм нигезлелеген бәяләү, Татарстан Республикасы Конституциясенең 109 статьясында һәм “Татарстан Республикасы Конституция суды турында” Татарстан Республикасы Законының 3 статьясында билгеләнгәнчә, Татарстан Республикасы Конституция суды компетенциясенә керми. Шуңа күрә әлеге мәсьәләләрне хәл итү Татарстан Республикасы Конституция суды карамагында түгел. 

Бәян ителгәннәрдән чыгып, “Татарстан Республикасы Конституция суды турында” Татарстан Республикасы Законының 3 статьясы, 40 статьясындагы беренче өлешенә, 46 статьясындагы беренче өлешенең 1 һәм 2 пунктларына һәм икенче өлешенә, 54 статьясындагы икенче өлешенә, 66 статьясындагы бишенче өлешенә, 67 статьясындагы беренче һәм икенче өлешләренә, 69, 72 статьяларына, 73 статьясындагы беренче өлешенә таянып, Татарстан Республикасы Конституция суды

билгеләде:
1. 1991 елның 19 апрелендәге 836-XII номерлы Татарстан Республикасы  Җир кодексының 46 статьясы, «Җир реформасы турында» 1991 елның 19 апрелендәге 838-XII номерлы Татарстан Республикасы  Законының 7 статьясы (1993 елның 21 маендагы 1861-XII номерлы Татарстан Республикасы Законы редакциясендә), Татарстан Республикасы Министрлар Кабинетының «Татарстан ССР территориясендә җир реформасы үткәрүнең республика программасын раслау турында» 1991 елның 7 августындагы 346 номерлы карары белән расланган Җирләрне тартып алу һәм гражданнарга, аларның берләшмәләренә, предприятиеләргә, учреждениеләргә җирләр бирү тәртибе турында нигезләмәнең 26 пункты, «Татарстан  ССРда җирләрне яңадан бүлү буенча махсус фонд төзү турында», “Җирләрдән файдаланган һәм аларны саклаган өчен дәүләт контроле турында”, “Җирләрне тартып алу һәм гражданнарга, аларның берләшмәләренә, предприятиеләргә, учреждениеләргә җирләр бирү тәртибе турында”, “Халык депутатларының авыл советлары карамагына җирләр тапшыру тәртибе турында”, “Җир кишәрлеге бирү турында һәм җир фондының булуы хакындагы мәгълүматны яшерү турында карарлар кабул итү срокларын” һәм җирне арендалау һәм җирдән вакытлыча файдалану  турындагы шартнамәләрнең рәвешләрен бозган өчен административ җаваплылыкка тарту тәртибе хакында” нигезләмәләр белән конституциячел хокуклары һәм ирекләре бозылуга карата  гражданнар Р.С. Морадов һәм Г.А. Морадова шикаятьләрен карауга алудан баш тартырга, чөнки алар билгеләнгән таләпләргә туры килми, ә анда куелган мәсьәләләрне хәл итү Татарстан Республикасы Конституция суды карамагында түгел.  
2. Бу шикаять буенча Татарстан Республикасы Конституция суды Билгеләмәсе катгый һәм аңа карата шикаять бирелми.
3. Әлеге Билгеләмәнең күчермәсен гражданнар Р.С. Морадовка һәм     Г.А. Морадовага, Татарстан Республикасы  Дәүләт Советына һәм Татарстан Республикасы Министрлар Кабинетына җибәрергә.
4. Әлеге Билгеләмә “Татарстан Республикасы Конституция суды хәбәрләре”ндә басылып чыгарга тиеш.

